
GESAMENTLIKE PERSVERKLARING
NASIONALE TESOURIE EN DIE SUID-AFRIKAANSE INKOMSTEDIENS
AANGAANDE DIE 18DE JAARLIKSE UITGAWE VAN BELASTINGSTATISTIEKE

PRETORIA, VRYDAG 5 DESEMBER 2025

Nasionale Tesourie en die Suid-Afrikaanse Inkomstediens (SARS) het gesamentlik die 18de uitgawe van die jaarlikse belastingstatistiekeboeletien uitgereik. Die 2025-uitgawe verskaf 'n oorsig van die belastinginkomste-invorderings en belastingopgawe-inligting vir die 2021 tot 2024 belastingjare, asook vir die 2020/21 tot 2024/25 fiskale jare.

Deur 'n soliede fondasie vir volhoubare belastinginkomste-groei te lê, volhou SARS met die bevondsing van 'n aansienlike deel van regeringsbesteding. Dit is die nasie se belastinginvorderingsowerheid, wat se mandaat behels om ook 'n kultuur van vrywillige belastingpligtige-nakoming te bevorder en regmatige handel oor ons grense heen te fasiliteer. Belastinginvorderings het van R113.8 miljard in 1994/95 tot R1 855.3 miljard in 2024/25 gestyg, teen 'n saamgestelde jaarlikse groeikoers van 9.8% en 'n gemiddelde belasting-tot-BBP-verhouding van 22.3%. In die 2024/25 fiskale jaar het SARS R 2.3 triljoen in bruto belastinginkomste (R147.8 miljard of 6.9% meer as in 2023/24) ingevorder; belastingterugbetalings ter waarde van R447.3 miljard (R33.4 miljard of 8.1% meer as in die vorige jaar) uitbetaal; en netto belastinginkomste ter waarde van R 1.9 triljoen (R114.4 miljard of 6.6% meer as in die vorige jaar) behaal. 

In 2024/25 was groei in persoonlike inkomstebelasting (PIB) hoofsaaklik as gevolg van bo-inflasie groei in die finansiële intermediasie-, versekerings-, eiendoms- en sakedienste- en gemeenskaps-, maatskaplike- en persoonlike dienste-sektore, lopende betaalstelsel (LBS), asook die winste uit tweepotonttrekkings (wat hoër as verwagtinge was). In die 2024/25 fiskale jaar was maatskappye inkomstebelasting (MIB) se voorlopige belastinginvorderings hoër as in die vorige jaar en die groei daarin was hoofsaaklik as gevolg van die finansiële intermediasie-, eiendom- en sakedienste-sektore wat deur verbeterde winste gedryf is. Daarteenoor het die mynbou- en steengroefwerksektor bly krimp, hoofsaaklik as gevolg van lae kommoditeitspryse. Groei in plaaslike belasting op toegevoegde waarde (BTW) in die 2024/25 fiskale jaar is deur verbeterde verbruikersentiment, laer rentekoerse, beheersde inflasie en vroeë pensioenfondsonttrekkings gedryf wat alles huishoudelike verbruik in die laaste kwartaal van 2025 'n hupstoot gegee het.

Die breë styging in inkomste kan toegeskryf word aan versterkte strategieë en die nougesette inwerkingstelling van nakomingsmaatreëls.  Ingrypings deur die SARS-nakomingprogram het R304.0 miljard in nakomingsinkomste opgelewer vergeleke R260.5 miljard in 2023/24, wat 'n jaar-op-jaar styging van 16.7% verteenwoordig. 'n Deel van hierdie inkomste kan toegeskryf word aan kontantinvorderingsinisiatiewe, wat R156.1 miljard beloop het. Strategieë om inkomste-lekasie te verhoed, het nog R147.9 miljard bygedra. 

Sleutelsyfers in die 2025-belastingstatistiekeboeletien:

· Hoofstuk 1 van die boeletien toon dat die persoonlike inkomstebelasting (PIB) die groontste bydraer tot belastinginkomste bly, met 'n bydraedeel van 39.5%. Die belasting-tot-BBP-verhouding het 'n styging getoon van 22.3% in 2020/21 tot 25.1% in 2024/25. Die kosteverhouding van inkomste-invordering het van 0.85% in 2020/21 tot 0.72% in 2024/25 verlaag. 

· [bookmark: _Hlk183708955]In hoofstuk 2 van die publikasie, toon die data dat teen 31 Maart 2024, die PIB-register jaarliks met 4.3% tot 25.9 miljoen individue gegroei het.. Die aantal individue wat na verwagting vir die 2024-belastingjaar inkomstebelastingopgawes sou indien was 7.7 miljoen. Inkomstebelasting-, geografiese-, demografiese- en ander ontledings van die opgawes van die belastingpligtiges wat teen 26 Augustus 2025 vir die 2024-belastingjaar aangeslaan is, het getoon dat:
· 2 929 742 (38.0%) van aangeslane belastingpligtiges in Gauteng geregistreer was.
· 970 892 (36.0%) van aangeslane belastingpligtiges in die Johannesburgse metro woonagtig was en op 'n gemiddelde belasbare inkomste van R480 318 belas is.
· 2 061 259 (26.7%) van aangeslane belastingpligtiges 35 tot 44 jaar oud was.
· 4 064 846 (52.7%) van aangeslane belastingpligtiges manlik was en 3 612 042 (46.8%) vroulik was; die oorblywende 0.5% kon nie in terme van geslag geïdentifiseer word nie; 
· Bedraes tot pensioenbevondsing (pensioen-, voorsorg- en uittree-annuïteitsfondse) was die grootste deel van aftrekkings teen R278.7 miljard (83.7%) van totale aftrekkings wat aangeslaan is. 
· Aangeslane belastingpligtiges het 'n totale belasbare inkomste van R 2.7 triljoen en belastingaanspreeklikheid van R563.3 miljard gerapporteer. Die gemiddelde belastingkoers was 20.8% vergeleke 21.1% in die vorige belastingjaar.

· Statistieke vir maatskappye inkomstebelasting (MIB) in hoofstuk 3 het uitgelig dat, uit die 1 228 437 maatskappye wat teen 31 Augustus 2025 vir die 2023-belastingjaar aangeslaan is, 21.7% 'n positiewe belasbare inkomste verklaar het, 54.0% 'n belasbare inkomste van nul gehad het, en die oorblywende 24.3% 'n aangeslane verlies gerapporteer het. Van die maatskappye wat aangeslaan is, het 630 groot maatskappye (0.2% van die maatskappye met positiewe belasbare inkomste) 'n belasbare inkomste van meer as R200 miljoen gehad en was hulle vir 59.6% van die aangeslane MIB aanspreeklik. Die finansiële intermediasie- versekerings-, eiendoms- en sakedienstesektore was vir 279 525 (22.8%) van die aangeslane maatskappye uitgemaak en was vir 37.1% van die aangeslane MIB aanspreeklik.

· Hoofstuk 4 dui aan dat in 2024/25, daar 900 285 belasting op toegevoegde waarde- (BTW) -ondernemers was waarvan 496 858 (55.2%) was. Van hierdie aktiewe BTW-ondernemers was 82.5% maatskappye en beslote korporasies. Hierdie ondernemers het 93.8% tot binnelandse BTW-betalings bygedra en het 93.3% van die BTW-terugbetalings ontvang. Hoewel individue (alleeneienaars) 10.4% van aktiewe BTW-ondernemers uitgemaak het, het hulle 1.6% tot plaaslike BTW-betalings bygedra en 0.6% van die uitbetaalde BTW-terugbetalings ontvang.

· Soos in hoofstuk 5 uiteengesit, het invoer-BTW en doeaneregte onderskeidelik 14.1% en 4.1% van die jaar se totale belastinginkomste uitgemaak. In totaal het hierdie inkomstebronne 18.2% van die totale belastinginkomste uitgemaak, wat hoër is as die 18.0% gemiddeld wat in die voorafgaande vyf fiskale jare behaal is. Die grootste drywer van invoer-BTW was masjinerie en elektronika met 27.0%, terwyl voertuie, vliegtuie en skepe die grootste deel van doeaneregte bygedra het met 25.6%, met meeste invoere wat hoofsaaklik uit China afkomstig was. 

· Ten slotte, handel hoofstuk 6 oor ander belastings en invorderings soos kapitaalwinsbelasting (KWB), hereregte, minerale- en petroleumhulpbronne-tantième (MPRR), Suider Afrikaanse Doeane Unie- (SACU)-betalings en dieselterugbetalings.  

· MPRR-betalings deur ontginners het met R5.3 miljard (33.4%) gekrimp van R 16.0 miljard tot R10.6 miljard in 2024/25 as gevolg van 'n aansienlike afname in kommoditeitspryse, veral in platinumgroepmetale (PGM's), ystererts en steenkool. Hierdie krimping was minder ernstig te danke aan goudpryse wat doeltreffend die afname in MPRR-betalings verreken het.  

· Ten opsigte van SACU-reëlings, het Suid-Afrika 97.1% tot die totale doeane-inkomstepoel- (CRP) -totaal in 2024/25 bygedra, vergeleke die 97.5% in 2023/24. Die 2024/25-CRP van R143.3 miljard het met R11.9 miljard (9.1%) vergeleke 2023/24 gegroei, ondersteun deur verhoogde invoere van voertuie, masjinerie, elektronika, klerasie, skoeisel, bier en spiritus. Aandele deur Suid-Afrika in 2024/25 ontvang, het R 81.4 miljard beloop (R79.7 miljard in die vorige jaar), gelykstaande aan 47.5% van die R171.3 miljard totale gedeelde inkomstepoel (50.0% van die R159.5 miljard in die vorige jaar).  Die deel vir Botswana, Eswatini (voorheen Swaziland), Lesotho en Namibië (gesamentlik na verwys as BELN) het R89.8 miljard (52.5%) beloop.

Die 2025-belastingstatistiekeboeletien en stawende dokumente is op SARS en Nasionale Tesourie se webtuistes beskikbaar by www.sars.gov.za en www.treasury.gov.za. 

SARS en Nasionale Tesourie verwelkom die publiek se kommentaar en voorstelle. Stuur dit gerus per e-pos na taxstatistics@sars.gov.za.

Vir toegang tot hierdie blad in ander tale, klik op die skakels hieronder: 
· IsiZulu
· Sesotho
· Afrikaans
· Sepedi
· Xitsonga

EINDE



Navrae: 	SARS Media: sarsmedia@sars.gov.za 
		Nasionale Tesourie Kommunikasie-eenheid: media@treasury.gov.za of skakel 012 315 5000.

